PERSVERKLARING

REISIGERS WORD DAARAAN HERINNER OM GRATIS DIREK AAN SARS TE
VERKLAAR

Tshwane, 12 November 2026 — Die Suid-Afrikaanse Inkomstediens (SARS) herinner
reisigers wat Suid-Afrika binnekom of verlaat dat hulle gratis reisigersverklarings deur

SARS se amptelike kanale kan indien.

SARS is bewus daarvan dat onafhanklike derdepartydiensverskaffers reisigers geld
vra om hulle met die voltooiing van reisigersverklarings te help. Hierdie
diensverskaffers is nie aan SARS verbonde nie, en die gelde wat hulle hef, is nie
SARS-fooie nie. Reisigers kan hul verklarings direk deur die SARS-webwerf of die

Suid-Afrikaanse Reisigerbestuurstelsel (SATMS) se mobiele toepassing indien.

Die digitale reisigersverklaring staan sentraal tot SARS se doeane-
moderniseringsinisiatief wat daarop gemik is om nakoming vir belastingpligtiges en
handelaars te vergemaklik. Dit maak dit vir reisigers makliker om hul
doeaneverpligtinge na te kom, terwyl dit SARS se vermoé versterk om risiko's by die

grens te bestuur.

Reisigers word aangemoedig om hul verklarings voor hul reis te voltooi en SARS se

amptelike kanale vir gratis inligting en bystand te gebruik.

Sedert 1 Julie 2026, word daar oor die algemeen van reisigers wat Suid-Afrika deur
lug-, land-, see- en spoorhawens van binnekoms binnekom of verlaat, vereis om véoér
hul reis ’'n aanlyn reisigersverklaring in te dien, onderhewig aan toepaslike
uitsonderings. Die verklaring bied 'n gerieflike digitale manier om doeaneverpligtinge

na te kom deur goedere en valuta in hul besit te verklaar.

Reisigers kan onnodige koste vermy deur hul reisigersverklaring gratis deur SARS se
amptelike kanale in te dien. Bystand deur derde partye is opsioneel, en die fooie wat
onafhanklike diensverskaffers hef, is nie SARS-fooie nie. Besoek die SARS-webwerf

vir amptelike inligting en toegang tot die reisigersverklaringsdiens.

Vir meer inligting, stuur 'n e-pos aan SARSMedia@sars.gov.za.

